é-nimihtahk kihc-6sthcikéwin

ispthk ka-potatahkik
onipakwésimowak opipikwaniwawa
ki-matwé-kiskosiwak

sapo ité ka-mftosiskahk

sakasténohk ohci
kihiw ki-taskamihaw nipakwésimowikamikohk.

é-nahapamiht

pimatisiwahtik,

é-ocihcikwanikapawihk
é-tah-tahkoskatamihk

mékwac é-mawimoscikéhk, é-téwéhikéhk.

ispihk ka-wasakamé-otapécik napéwak
paskwaw-mostosostikwanikana

néwaw nipakwésimowikamikohk,

ékwa ka-pakitinisocik

matwé-kah-kimwaniwan

tapiskoc é-ispahké-wasiték mékwa-ayisiyininahk ohci.

kotakak ka-astaskwahpitihcik,
ka-sapostahohcik waskikaniwahk,
ah-asésimowak

ékwa ah-asépicikéwak

isko é-p6skwahomiht masakaya.

iskwéwak ka-cipataskwahohcik ospitoniwahk
ah-apihkatamwak wihkaskwa

tapiskoc okisikowa isi-nimihitowak
é-wisakowémakahki opipikwaniwawa
ka-miyawatamihk opakitinisowiniwawa.

iskwéyac,

ma kikway miciwin, ma kikway nipiy,
onipakwésimowak wéwépipayiwak
ité ka-pahkwastéyik pisimohk ohci.



sawanohk ohci
pé-pimihaw kihiw.

onimihitowak
yahki-y6hténamwak
nipakwésimowikamik
sapohtéwak iskwahtémihk
pimatisiwinihk isi.

